
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

--------------- 2016 թվականի         N -----------Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԳՈՒՅՔ ՁԵՌՔ ԲԵՐԵԼՈՒ ԵՎ ԱՄՐԱՑՆԵԼՈՒ ՄԱՍԻՆ

 
Ղեկավարվելով ՀՀ հողային օրենսգրքի 66-րդ հոդվածի 1-ին մասի 12-րդ կետով, «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածով և «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածով` Հայաստանի Հանրապետության կառավարությունը ո ր ո շ ու մ է.
1. «Հայաստանի Հանրապետության 2016 թվականի պետական բյուջեի մասին» Հայաստանի Հանրապետության օրենքի N1 հավելվածում կատարել վերաբաշխում և Հայաստանի Հանրապետության կառավարության 2015 թվականի դեկտեմբերի 24-ի «Հայաստանի Հանրապետության 2016 թվականի պետական բյուջեի կատարումն ապահովող միջոցառումների մասին» N1555-Ն որոշման մեջ կատարել փոփոխություններ և լրացումներ` համաձայն NN 1, 2, 3 հավելվածների:
      2. Հայաստանի Հանրապետության կառավարությանն առընթեր պետական եկամուտների կոմիտեի նախագահին`  սույն որոշումն ուժի մեջ մտնելուց հետո 15-օրյա ժամկետում Դիլիջան համայնքի հետ կնքել առուվաճառքի պայմանագիր քաղաք Դիլիջան, Պարզ լճի  5,  24/1 և 26/1 հասցեներում   գտնվող  7.34123 հա հողատարածքին հարակից 0.50545 հա հողատարածքը 6,277,689 դրամ կադաստրային արժեքով ձեռքբերելու նպատակով:
3. «Հայաստանի Հանրապետության կառավարությանն առընթեր պետական եկամուտների կոմիտեի աշխատակազմ» պետական կառավարչական հիմնարկին  ամրացված քաղաք Դիլիջան, Պարզ լճի 5, 24/1 և 26/1 հասցեներում գտնվող 15,038,533,564.0  դրամ  սկզբնական և 12,607,294,553.6 դրամ հաշվեկշռային արժեքներով անավարտ շինարարության օբյեկտը (այդ թվում` 7.34123 հա հողատարածքը) և դրա շահագործման հետ կապված գույքը` համաձայն N 4 հավելվածի, ինչպես նաև 7.34123 հա հողատարածքին հարակից 0.50545 հա հողատարածքը (այսուհետ բոլորը միասին`  Գույք) հետ վերցնել և ամրացնել «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին: 
  4. Հայաստանի Հանրապետության կառավարությանն առընթեր պետական եկամուտների կոմիտեի նախագահին՝ սույն որոշումն ուժի մեջ մտնելուց հետո մեկամսյա ժամկետում Հայաստանի Հանրապետության կառավարությանն առընթեր պետական գույքի կառավարման վարչության պետի հետ համատեղ Հայաստանի Հանրապետության օրենսդրությամբ սահմանված կարգով ապահովել Գույքի և դրան վերաբերող փաստաթղթերի հանձնման-ընդունման աշխատանքների կատարումը:
       5. Հայաստանի Հանրապետության կառավարությանն առընթեր պետական գույքի կառավարման վարչության պետին` 
	1) Հայաստանի Հանրապետության կառավարությանն առընթեր պետական եկամուտների կոմիտեի հետ համատեղ սույն որոշման 4-րդ կետով նախատեսված հանձնում-  ընդունումից հետո 1-ամսյա ժամկետում  ապահովել  Գույքի  ավարտված  մասի և դրան հարակից 0.50545  հա հողատարածքի նկատմամբ  Հայաստանի Հանրապետության  սեփականության իրավունքի պետական գրանցումը` Գույքի չափագրման և գրանցման հետ կապված ծախսերն իրականացնելով Հայաստանի Հանրապետության կառավարությանն առընթեր պետական եկամուտների կոմիտեի միջոցների հաշվին:
	2) Պետական գրանցումից հետո 1-ամսյա ժամկետում Հայաստանի Հանրապետության կառավարություն ներկայացնել Գույքն օգտագործման հանձնելու վերաբերյալ առաջարկություն` օգտագործման  պայմանները նախապես համաձայնեցնելով Հայաստանի Հանրապետության ֆինանսների նախարարության և Հայաստանի Հանրապետության կառավարությանն առընթեր պետական եկամուտների կոմիտեի հետ:
    6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:







ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

ՀՀ Նախագահի 01.03.2016թ-ի ՆՀ-213-Ն հրամանագրի համաձայն` ՀՀ ֆինանսների նախարարությունը վերակազմակերպվել է և դրանից առանձնացվել ՀՀ կառավարության առընթեր պետական եկամուտների կոմիտեն (այսուհետ` Կոմիտե):
ՀՀ կառավարության 17.03.2016թ-ի թիվ 329-Ն որոշման (այսուհետ` Որոշում) համաձայն` Դիլիջանի ուսումնական կենտրոնը (այսուհետ` Կենտրոն) հանձնվել է Կոմիտեին: 
Հաշվի առնելով, որ ներկայումս  աննպատակահարմար է Կոմիտեի կողմից Կենտրոնի շահագործումը`  նախագծով նախատեսվում է օբյեկտն ամրացնել ՀՀ ԿԱ պետական գույքի կառավարման վարչությանը` հետագայում Կենտրոնն օգտագործման իրավունքով այլ անձի հանձնելու պայմանով:
Հայաստանի Հանրապետության կառավարության 2016 թվականի պետական բյուջեում վերաբաշխում,  Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու անհրաժեշտությունը պայմանավորված է մասնավորապես` 1) Կենտրոնի օրվա կարգավորիչ ջրամբարի ջրի մաքրման կայանի՝ քաղաքաշինական նորմերով նախատեսված սանիտարական գոտու պահպանման, 2) բարձր լարման ենթակայանի պահպանության գոտու ապահովման, և 3) քաղաք Դիլիջան, Պարզ լճի  5, 24/1 և 26/1 հասցեներում   գտնվող  7.34123 հա հողատարածքին հարակից համայնքային սեփականություն հանդիսացող հողատարածքի /0.50545 հա/ ձեռքբերման համար լրացուցիչ ֆինանսավորումն ապահովելու նպատակով: Ընդ որում, վերոնշյալ նախագծով նախատեսվում է Կոմիտեի հարկային ծառայության մարմնի համակարգի և մաքսային ծառայության նյութական խրախուսման և համակարգի զարգացման ֆոնդի 2016 թվականի գնումների պլանով նախատեսված Կոմիտեի Շիրակի տարածաշրջանային մաքսատան լրացուցիչ հողատարածքի (նշված հողատարածքը ձեռք բերելու անհրաժեշտություն ներկայումս չկա) ձեռքբերման համար նախատեսված գումարը 2016 թվականի պետական բյուջեի վերաբաշխման արդյունքում ուղղել 0.50545 հա հողատարածքի ձեռքբերմանը:









Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ
 ԸՆԴՈՒՆՄԱՆ
ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2016 թվականի պետական բյուջեում վերաբաշխում,  Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու, գույք հետ վերցնելու և ամրացնելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտություն չի առաջանում:



Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
 ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

	«Հայաստանի Հանրապետության կառավարության 2016 թվականի պետական բյուջեում վերաբաշխում,  Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու, գույք հետ վերցնելու և ամրացնելու մասին» ՀՀ կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում:


ՏԵՂԵԿԱՆՔ-ԱՄՓՈՓՈԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՎԵՐԱԲԵՐՅԱԼ ՍՏԱՑՎԱԾ 
ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը
	Եզրակացություն

	ՀՀ ֆինանսների նախարարություն
05.11.2016թ. 
 N 01/11-1/24982-16
	«Հայաստանի Հանրապետության 2016 թվականի պետական բյուջեում վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու, գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի վերաբերյալ  դիտողություններ և առաջարկություններ չկան:

	Ընդունվել է ի գիտություն:

	ՀՀ ԿԱ պետական գույքի կառավարման վարչություն 04.11.2016թ.  N 01/22.13/5671-16
	
	




	 Հաշվի առնելով նախագծին կից ներկայացված ամփոփաթերթում տրված պարզաբանումներն՝ առաջարկում եմ նախագծի 4-րդ կետից հանել <<և դրան վերաբերող փաստաթղթերի>> բառերը, իսկ 5-րդ կետի 1-ին ենթակետը շարադրել հետևյալ խմբագրությամբ.
    <<1) Հայաստանի Հանրապետության կառավարությանն առընթեր պետական եկամուտների կոմիտեի հետ համատեղ սույն որոշման 4-րդ կետով նախատեսված հանձնում-ընդունումից հետո 1-ամսյա ժամկետում ապահովել Գույքի ավարտված մասի և դրան հարակից 0.50545 հա հողատարածքի նկատմամբ Հայաստանի Հանրապետության սեփականության իրավունքի պետական գրանցումը՝ գույքի չափագրման և գրանցման հետ կապված ծախսերն իրականացնելով Հայաստանի Հանրապետության կառավարությանն առընթեր պետական եկամուտների կոմիտեի միջոցների հաշվին:>>
        Նախագծի 5-րդ կետից հետո լրացնել նոր կետ հետևյալ բովանդակությամբ.
    <<Սահմանել, որ գույքի վերակառուցման նպատակով կապալառուների հետ կնքված գնման պայմանագրերով ստանձնած պարտավորությունները Հայաստանի Հանրապետության կառավարությանն առընթեր պետական գույքի կառավարման վարչությանը փոխանցման ենթակա չեն:>>
   Միաժամանակ տեղեկացնում եմ, որ նախագծի 3-րդ կետում անհրաժեշտ է ճշտել նշված գումարների չափերը՝ դրանցից հետո ավելացնելով նաև <<ՀՀ դրամ>> բառերը, իսկ նախագծի 2-րդ կետը անհրաժեշտ է շարադրել հետևյալ խմբագրությամբ.
 <<Հայաստանի Հանրապետության կառավարությանն առընթեր պետական եկամուտների կոմիտեի նախագահին` սույն որոշումն ուժի մեջ մտնելուց հետո 15-օրյա ժամկետում Դիլիջան համայնքի հետ կնքել առուվաճառքի պայմանագիր քաղաք Դիլիջան, Պարզ լճի  5,  24/1 և 26/1 հասցեներում   գտնվող  7.34123 հա հողատարածքին հարակից 0.50545 հա հողատարածքի ձեռքբերման նպատակով:>>



	[bookmark: _GoBack]Նախագծի 1-ին և 3-րդ պարբերություններում նշված առաջարկությունները չեն ընդունվել, քանի որ գույքի փոխանցման դեպքում փոխանցվում են նաև գույքի վերաբերյալ փաստաթղթերը: Նշվածը վերաբերելի է նաև պարտավորություններին: Քանի որ ՀՀ ԿԱ պետական եկամուտների կոմիտեն և ՀՀ ԿԱ պետական գույքի կառավարման վարչությունը պետական մարմիններ են, և 2 պետական մարմիններն էլ հանդես են գալիս Հայաստանի Հանրապետության անունից, նպատակահարմար չէ կառավարության որոշմամբ նախատեսել պարտավորությունների փոխանցման կամ չփոխանցման դրույթ: Նշված պարտավորությունները պատկանում են Հայաստանի Հանրապետությանը և կատարվելու են Հայաստանի Հանրապետության անունից` հիմք ընդունելով ՀՀ քաղաքացիական օրենսգրքի 128-րդ հոդվածի դրույթները: 

 Մնացած առաջարկություններն ընդունվել են, ինչի կապակցությամբ Նախագիծը լրամշակվել է: 

	ՀՀ արդարադատության նախարարություն 04.11.2016թ. N 01/14/14231-16
	Նախագծում անհրաժեշտ է լրացնել «Ն» տառը՝ նկատի ունենալով «Իրավական ակտերի մասին» ՀՀ օրենքի 38-րդ հոդվածի 3-րդ մասի պահանջները, համաձայն որոնց համապատասխան նշում չունեցող իրավական ակտերը համարվում են անհատական իրավական ակտեր, որոնց նորմատիվ բնույթ ունեցող դրույթներն իրավաբանական ուժ չունեն: 

	Ընդունվել է: Նախագիծը խմբագրվել է:

	ՀՀ գյուղատնտեսության նախարարություն 04.11.2016թ. N ԻԱ/ԿԱ-1/8530-16
	«Հայաստանի Հանրապետության կառավարության 2016 թվականի պետական բյուջեում վերաբաշխում,  Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու, գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չկան:
	Ընդունվել է ի գիտություն:

		
	ՀՀ տրանսպորտի, կապի և տեղեկատվական տեխնոլոգիաների նախարարություն 04.11.2016թ. N 01/16.1/14781-16



	Ի կատարումն Հայաստանի Հանրապետության վարչապետի 2016 թվականի նոյեմբերի   4-ի թիվ 02/23.12/17152-16 հանձնարարականի տեղեկացնում եմ, որ ՀՀ կառավարության «Հայաստանի Հանրապետության կառավարության 2016 թվականի պետական բյուջեում վերաբաշխում,  Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու, գույք հետ վերցնելու և ամրացնելու մասին» որոշման նախագծի վերաբերյալ  առարկություններ և առաջարկությոններ չունեմ:

	Ընդունվել է ի գիտություն:

	ՀՀ էներգետիկ ենթակառուցվածքների և բնական պաշարների նախարարություն 04.11.2016թ. N
	
	01/19.2/5728-16



	«Հայաստանի Հանրապետության կառավարության 2016 թվականի պետական բյուջեում վերաբաշխում,  Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու, գույք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ ՀՀ էներգետիկ ենթակառուցվածքների և բնական պաշարների նախարարությունը իր իրավասությունների շրջանակներում առաջարկություններ չունի:
	Ընդունվել է ի գիտություն:




